
Numri i dokumentit:     05045534 

 

CP.nr.2023:176240 

 

GJYKATA THEMELORE NË GJAKOVË - Departamenti i Përgjithshëm, me gjyqtaren 

Fëllanza Knushaj, në çështjen juridike përmbarimore të kreditorit V.SH., nga fshati .... komuna 

e Gjakovës, të cilin sipas autorizimit e përfaqëson Ylli Bokshi, avokat në Gjakovë, kundër 

debitores Komuna e Gjakovës, Drejtoria Komunale e Arsimit në Gjakovë, e përfaqësuar nga 

përfaqësuesja ligjore V.SH.,, me autorizim në shkresa të lëndës, duke vendosu lidhur me 

prapësimin e ushtruar nga debitorja kundër Aktvendimit për lejimin e përmbarimit 

E.Nr.2021:068757, të datës 13:03.2023, jashtë seancës gjyqësore, me datë 11.12.2023, mori 

këtë: 

 

 

A K T V E N D I M 

 

 

I. REFUZOHET si i pa bazuar prapësimi i debitores së përmbarimit Komuna e 

Gjakovës, Drejtoria Komunale e Arsimit në Gjakovë, i ushtruar kundër Aktvendimit 

të kësaj gjykate, E.Nr.2021:068757, të datës 13.03.2023, për lejimin e përmbarimit 

dhe i njëjti, aktvendim, mbetet në fuqi. 

 

II. Obligohet debitorja Komuna e Gjakovës, Drejtoria Komunale e Arsimit në Gjakovë, që 

kreditorit V.SH.,, në emër të shpenzimeve procedurale të ja paguaj shumën prej 156.00 Euro, në 

afat prej 7 ditësh nga data e pranimit të këtij Aktvendimi, nën kërcënim të përmbarimit. 

 

 

     A r s y e t i m 

 

 

Kreditori, përmes të autorizuarit të tij, pranë kësaj gjykate me datë 10.03.2023, ka paraqitur 

propozim për përmbarim kundër debitores Komuna e Gjakovës, Drejtoria Komunale e Arsimit 

në Gjakovë, në bazë të dokumentit përmbarues – Aktgjykimit C.nr.412/21, të datës 02.11.2022, 

me të cilin është detyruar debitorja që kreditorit në emër të kompensimit të shpenzimeve të 

ushqimit dhe udhëtimit të ja paguaj shumën e përgjithshme prej 653.00 Euro, së bashku me 

kamatën ligjore dhe shpenzimet procedurale në shumë prej 228.00 Euro. 

 

Kjo gjykatë me Aktvendimin E.Nr.2021:068757, të datës 13.03.2023 ka lejuar përmbarimin e 

propozuar nga kreditori në këtë procedurë në bazë të dokumentit përmbarues Aktgjykimit 

C.nr.412/21, të datës 02.11.2022, të plotfuqishëm që nga data 18.11.2022 dhe të ekzekutueshëm 

që nga data 30.11.2022. 

 

Debitorja, përmes përfaqësueses së saj, brenda afati ligjor, në këtë gjykata ka paraqitur prapësim 

kundër Aktvendimit pëe lejimin e përmnbarimit të kësaj gjykate, duke kërkuar nga gjykata që ta 

aprovoi prapësimin dhe ta shfuqizoi Aktvendimin për lejimin e përmbarimit, sepse ka 

konsideruar se debitorja nuk është nënshkruese e Kontratës Kolektive dhe ka mungesë të mjeteve 

financiare për shkak të planifikimit të buxhetit, sepse Ministria e Arsimit Shkencës dhe 

Teknologjisë me nënshkrimin e Kontratës nuk e ka bërë harmonizimin e saj me Ministrinë e 

Financave. Po ashtu ka shtuar se Kontrata Kolektive është në Kundërshtim me Ligjin e Punës, 

gjegjësisht me nenin 90, pika 5. 

 

Kreditori, përmes të autorizuarit të tij, në këtë gjykatë ka paraqitur përgjigje në prapësim duke i 

propozuar gjykatës që ta refuzoi si të pa bazuar prapësimin e debitorit dhe ta vërtetoi Urdhrin 

Përmbarimor të Gjykatës Themelore në Gjakovë dhe ta obligoi debitoren që kreditorit të ja 

paguaj shpenzimet në emër të përpilimit të përgjigjes në prapësim, në shumë prej 156.00 Euro, 

me arsyetimin se kontestimi i bazës së Urdhrit Përmbarimor të lejuar nga gjykata është kontestim 

i punës së gjyqësorit. Kundërshtimet eventualisht mund të bëhen nëse Urdhri Përmbarimor është 

i përfshirë në ndonjërën prej shkeljeve të parapara në nenin 71 të Ligjit të Procedurës 

Përmbarimore. 

 

Gjykata, duke vlerësuar shkresat e lëndës e sidomos pretendimet e prapësimit të debitores dhe 

përgjigjes në prapësim të ushtruar nga kreditori, gjeti se prapësimi i debitorit është i pa bazuar, 

për arsyet si në vijim: 

 

Gjykata, fillimisht vlerësoi propozimin për përmbarim të paraqitur nga kreditori dhe konstatoi 

se i njëjti është paraqitur konform dispozitave ligjore të nenit 38 të Ligjit për Procedurën 

Përmbarimore Nr.04/L-139 (në tekstin e mëtejme LPP-së) dhe i përmban të gjitha elementet e 

kërkuara me këtë dispozitë, duke ia bashkëngjitur të njëjtit dokumentin përmbarues - 

Aktgjykimin e Gjykatës Themelore në Gjakovë C.nr.412/21, të datës 02.11.2022, i cili është i 

plotfuqishëm që nga data 18.11.2022 dhe i ekzekutueshëm që nga data 30.11.2022, dhe si i tillë, 

në bazë të dispozitave të nenit 22 par.1 nën par.1.2 të LPP-së, ku përcaktohet se dokument 

përmbarues është: “vendimi përmbarues i Gjykatës dhe ujdia (pajtimi) gjyqësore përmbaruese”, 

është i përshtatshëm për përmbarim, andaj në bazë të të njëjtit kjo gjykatë me Aktvendimin 

E.Nr.2021:068757, të datës 13.03.2023, në mbështetje të nenit 21 të LPP-së, i cili nen parasheh 

se: “Organi përmbarues e cakton, përkatësisht e zbaton përmbarimin vetëm në bazë të 

dokumentit përmbarues (titulus executionis) dhe dokumentit të besueshëm, po qe se me këtë ligj 

nuk është parashikuar diçka tjetër.”, ka lejuar përmbarimin e propozuar nga kreditori. 

Pretendimet në prapësim të debitores, gjykata i mori si irelevante në këtë procedurë, ngase kjo 

procedurë i nënshtrohet parimit të rigorozitetit formal, në bazë të cilit ndalohet vlerësimi i 

rrethanave tjera, përpos vlerësimit të elementeve formale të dokumentit në bazë të cilit është 

lejuar përmbarimi, si dhe përshtatshmërisë së vendimit objekt përmbarimi, ashtu siç kërkohet me 

dispozitat e neneve 21, 22, 24 dhe 27 të LPP-së. 

 

Gjykata aktvendimin përkitazi me refuzimin në rastin konkret e ka mbështetur edhe në nenin 71 

të LPP-së, në të cilin nen janë përcaktuar në mënyrë taksative shkaqet për të cilat mund të 

ushtrohet prapësimi, dhe gjeti se pretendimet e paraqitura në prapësim nga ana e debitorit nuk 

hyjnë në shkaqet e parapara me këtë nen, të cilat po që se ekzistojnë mund të pengojnë 

përmbarimin e lejuar dhe në nenin 69 paragrafi 4 të LPP-së, ku theksohet se “baza e prapësimit 

duhet të mbështetet me provat e duhura. Provat për prapësim duhet të dorëzohen me shkrim, 

përndryshe prapësimi do të refuzohet”, pasi që debitori në prapësimin e tij nuk ka bashkangjitur 

ndonjë provë, e cila do të mund të ndryshonte mënyrën e vendosjes së këtij aktvendimi. 

 

Lidhur me shpenzimet procedurale gjykata vendosi në bazë të nenin 13 dhe 17 të LPP-së lidhur 

me nenin 452 dhe 463, par.1 të Ligjit për Procedurën Kontestimore, duke obliguar debitoren që 

kreditorit në emër të shpenzimeve për përpilim të përgjigjes në prapësim të ia paguaj shumën 

prej 156.00 Euro, ashtu siç e parasheh Rregullorja për Tarifën e Odës së Avokatëve numri tarifor 

6. 

       

Nga të lartcekurat dhe në bazë të nenit 73 të LPP-së, gjykata vendosi si në dispozitiv të këtij 

aktvendimi. 

GJYKATA THEMELORE NË GJAKOVË 

Departamenti i Përgjithshëm 

CP.nr.2023:176240, me datë 11.12.2023 

 

Gjyqtarja 

Fëllanza Knushaj 

 

 

 

 

 

KËSHILLË JURIDIKE: Kundër këtij aktvendimi pala e pakënaqur ka të drejtë ankese brenda 

afatit prej 7 (shtatë) ditëve, pas ditës së pranimit të këtij aktvendimi, Gjykatës së Apelit në 

Prishtinë, e nëpërmjet kësaj gjykate.  

 


